
У Празе будзе устаноўленая 
шыльда ў гонар Ларысы Геніюш

Падведзены вынікі конкурсу на найлепшы праект 
мэмарыяльнай шыльды ў гонар Ларысы Геніюш. Яе маюць 
устанавіць на доме №7 на вуліцы Гэржманава ў Празе, дзе 
жыла паэтка да яе зьняволеньня савецкімі спэцорганамі ў 
1948 годзе. Пераможцам конкурсу стаў скульптар Гэнік 
Лойка.

Конкурс быў абвешчаны грамадзкім аргкамітэтам, 
утвораным для падрыхтоўкі сьвяткаваньня стагодзьдзя 
Ларысы Геніюш, якое будзе сёлета 9 жніўня. У праграме 
аргкамітэту ў ліку іншых пашанотных імпрэзаў мяркуецца 
і ўстанаўленьне шыльды на доме ў Празе, дзе прайшлі, 
можа быць, самыя шчасьлівыя гады паэткі. Менавіта такой, 
маладой, прыгожай і лятуценнай, выявіў яе ў сваім праекце 
пераможца конкурсу. 

“Я паглядзеў яе фатаздымкі, – расказвае Гэнік Лойка, 
– і там ёсьць цэлая нізка, на якіх яна маладая, усьміхаецца. 
Выбраў з гэтых здымкаў адзін, на якім яна з такім 
арыгінальным цікавым паваротам паглядае праз плячо”.

Згаданы спадаром Лойкам фатаздымак якраз і належыць 
да праскага пэрыяду жыцьця Ларысы Геніюш. Яго скульптар 
узяў за аснову свайго праекту.

Цяпер у спадара Лойкі задача перавесьці эскіз шыльды 
ў натуральную вялічыню і адліць яго ў мэтале. Ён абраў 
ня звыклую цяжкую бронзу, а лёгкі сплаў сылюмін, які, 
на думку аўтара, найбольш адпавядае ўзьнёсламу вобразу 
тагачаснай паэткі.

Шыльду ў гонар Ларысы Геніюш аргкамітэт мяркуе 
ўстанавіць у Празе да 9 жніўня. Патрэбныя фармальнасьці з 
чэскімі ўладамі ўжо палагоджаныя.
Крыніца: Радыё Рацыя/Валянціна Аксак

Дом у Празе, у якім жыла Ларыса Геніюш

Мэта праекту The_Point – аналітычны падыход да 
досьведу трансфармацыяў і разьвіцьця краінаў, што 
знаходзяцца на шляху постсацыялістычнага пераходу.

Архівы беларускіх 
выданьняў на Сеціве

Нумары КРЫВII ў фармаце PDF з апошніх гадоў (нумары 
10-18) можна лёгка сьцягнуць (спампаваць) з сеціўнай 
старонкі http://thepointjournal.com/output/                       

Гэтая, у аснаўным навуковага характару, старонка, 
на сёньняшні дзень зьмяшчае падобныя архівы і іншых 
беларускіх выданьняў:

* ведамага англамоўнага інфармацыйнага бюлетэню
  BELARUSIAN REVIEW,
* школьных падручнікаў ( для беларускіх дапаўняльных 

школаў за мяжою)
     а) беларускае мовы  (для вучняў 1-5 клясы)
   б) гісторыі Беларусі (для вучняў 5-тае й вышэйшых 

клясаў)
     в) беларускае ГРАМАТЫКI ( для моладзі й дарослых)

Маладыя  беларускія 
літаратары ў Празе 

(Адзначэньне ўгодкаў Ларысы Геніюш у Празе)
У рамках перакладчыцкіх сэмінараў, арганізаваных з 

нагоды 100-годзьдзя з дня нараджэньня Ларысы Геніюш, 
зь 7 па 10 жніўня ў Чэхіі знаходзіліся больш за чатыры 
дзясяткі беларускіх літаратараў, збольшага моладзі. Ся-
род іх былі фіналісты сёлетняга літаратурнага конкурсу 
PEN-клюбу, прымеркаванага да юбілею нашай слыннай 
зямлячкі. Апрача сэмінараў і наведваньня замку ў горад-
зе Вімпэрк, у самой Празе для гасьцей былі зладжаныя 
дзьве літаратурныя вечарыны. Першая зь іх адбылася 8 
жніўня ў кавярні „Млын“ на праскай Кампе - багеміст 
Сяргей Сматрычэнка прадставіў гасьцям зь Беларусі 
двух вядомых чэскіх пісьменьнікаў: Пэтру Гулаву і 
Яхіма Топала. Абое ў свой час пабывалі ў Менску - Пэтра 
дапісвала там свой раман „Плястыкавы пакой“, урыўкі 
зь якога прагучалі на вечарыне ў перакладзе Сяргея 
Сматрычэнкі; Яхім прысьвяціў Беларусі свой найноўшы 
раман „Па сьцюдзёнай краіне“. Беларускія літаратары 
мелі магчымасьць задаць чэскім калегам пытаньні пра 
іхную творчасьць і ўражаньні ад Беларусі.

	 На наступны дзень у кавярні „Краснэ зтраты“ 
галоўная роля належала ўжо самім беларускім 
літаратарам. На працягу трох гадзінаў прысутныя 
пачулі творы як маладых празаікаў і паэтаў - сярод іх 
Алеся Емельянава, Антона Рудака, Віталя Рыжкова, 
Андрэя Адамовіча - так і старэйшых і больш вядомых, 
такіх як Барыс Пятровіч, Павал Касьцюкевіч, Альгерд 
Бахарэвіч, Андрэй Хадановіч. У рамках вечарыны 
была прадстаўленая кніга вершаў праскага паэта Макса 
Шчура „Амальгама“, якая кагадзе выйшла ў Менску ў 
выдавецтве „Логвінаў“. Сярод гасьцей вечарыны былі 
беларусістка Францішка Сокалава,  многія праскія і 
нават пазапраскія беларусы.

	 Праз тыдзень, у панядзелак 16 жніўня, у адной 
з найбуйнешых чэскіх газэтаў „Лідовэ новіны“ выйшаў 
артыкул Яхіма Топала „Рэжым, які ваюе супраць уласнай 
мовы“, у якім аўтар распавядае пра складанае становішча 
беларускай мовы і беларускамоўных літаратараў на 
Бацькаўшчыне, пра „беларускі літаратурны дэсант“ 
у Празе ды пра чэска-беларускія літаратурныя сувязі, 
увасобленыя ў імёнах Францішка Скарыны, Ларысы 
Геніюш, Уладзімера Жылкі, Віктара Вальтара і Васіля 
Быкава.  

      НАВІНЫ з  Бацькаўшчыны

Тэзісы да праграмы А. 
Мілінкевіча. “Зробім Беларусь 
сапраўднай Еўропай!” (Праект)

Беларусы заслужылі права жыць лепей, больш заможна 
і вольна. Што гэтаму перашкаджае? Тое, што кіраўніцтва, 
абвяшчаючы дзяржаву для народу, на самай справе 
пабудавала дзяржаву для сябе.

Гэта ненармальна. І мы, каманда Аляксандра Мілінкевіча, 
ведаем, як зьмяніць сітуацыю без хаосу, рэвалюцыяў і 
шокавай тэрапіі. Мы маем план пераўтварэньняў, каб за 
пяць гадоў беларусы наблізіліся да эўрапэйскага ўзроўню 
жыцьця. Нацыя, што так многа пакутавала, заслужыла права 
людзьмі звацца.

Сёньняшняе месца і роля Беларусі ў сьвеце не адпавядае 
яе магчымасьцям, патэнцыялу і нацыянальным інтарэсам. 
Галоўныя прычыны таму – непасьлядоўная і бяссістэмная 
палітыка цяперашняга кіраўніцтва краіны па пошуку 
надзейных партнёраў, самаізаляцыя ад аб’яднанай Еўропы, 
упартае нежаданьне будаваць наша жыцьцё па стандартах 
цывілізаванага сьвету. 

Досьвед нашых суседзяў паказвае, што нягледзячы на 
ўсе складанасьці і праблемы, эўрапэйская інтэграцыя і для 
беларусаў ёсьць адзіным пэрспэктыўным шляхам. Таму 
мы выступаем за збліжэньне з аб’яднанай Еўропай, якое 
паспрыяе росквіту нашай краіны і рэалізацыі яе багатага 
чалавечага патэнцыялу, гарантуе дзяржаўную незалежнасьць 
і захаваньне нацыянальнай самабытнасьці. 

І. Адказная ўлада – справядлівае грамадзтва
Дзяржава мусіць служыць кожнаму з нас, а ня чыноўнікам. 

Трэба сапраўды зрабіць іх слугамі народу. Дзеля гэтага 
— вярнуць дэмакратыю, і найперш нармальныя выбары 
і сапраўднае мясцовае самакіраваньне ў адпаведнасьці з 
Эўрапэйскай хартыяй.

Мы адновім дэмакратычныя прынцыпы падзелу ўлады, 
замацаваныя ў Канстытуцыі 1994 г., і правядзем выбары 
ва ўсе органы ўлады па міжнародных дэмакратычных 
стандартах. 

Эфектыўная абарона правоў грамадзян немагчыма 
без справядлівых, незалежных і непрадузятых судоў. 
Суды не павінны быць залежнымі ад выканаўчай улады 
і будуць выведзены з-пад яе палітычнага, фінансавага, 
адміністрацыйнага ўплыву. Грамадзяне атрымаюць права 
непасрэдна абіраць і адклікаць судзьдзяў. Мы забясьпечым 
роўную магчымасьць для ўсіх жыхароў краіны зьвяртацца ў 
судовыя інстанцыі і зробім даступнымі адвакацкія паслугі.

Справядлівае грамадзтва таксама немагчыма без свабоды 
слова. Людзі маюць права на аб’ектыўную і праўдзівую 
інфармацыю. Для ўсіх сродкаў масавай інфармацыі будуць 
створаны належныя умовы працы і ўведзены заяўны 
прынцып рэгістрацыі. 

Будзе ліквідавана дзяржаўная манаполія на СМІ і 
дыскрымінацыйны парадак акрэдытацыі журналістаў. 
Мы абавяжам чыноўнікаў даваць поўную інфармацыю 
мэдыям. Забясьпечым роўныя правы СМІ розных формаў 

уласнасьці, гарантуем усім  друкаваным медыям доступ да 
нацыянальнай сістэмы распаўсюду.

Будуць адмененымі ўсе дыскрымінацыйныя законы і 
іншыя нарматыўныя акты, якія перашкаджаюць дзейнасьці 
грамадзкіх аб’яднанняў і прафсаюзаў, парушаюць правы 
нацыянальных і рэлігійных меншасьцяў. Праваахоўныя 
органы і спецслужбы будуць займацца сваімі прамымі 
абавязкамі, а не палітычным перасьледам іншадумцаў. 

ІІ. Эканоміка
Эканамічны рост для ўсіх. Беларусь здольная 

падтрымліваць штогадовыя тэмпы эканамічнага росту на 
ўзроўні 7-10% нават пры поўным пераходзе на рынкавыя 
кошты на нафту і газ пры ўмове, калі ў яе эканоміку будзе 
прыцягвацца да 10 мільярдаў прамых замежных інвестыцый 
у год. Нягледзячы на размовы і прапаганду, урад Лукашэнкі 
не змог дасягнуць інвестыцыйнага прарыву. Сёньняшняя 
ўлада імкнецца “зарабіць” на інвестары перад тым, як ён 
сюды ўклаў грошы. 

Наша палітыка – інвестыцыі не для ўлады, а для людзей. 
Мы створым максімальна спрыяльныя ўмовы і гарантыі на 
ўзроўні самых вядучых і пасьпяховых эканомік свету для 
ўсіх інвестараў, што ствараюць новыя высокааплачаныя 
працоўныя месцы. Пры разумнай інвестыцыйнай палітыцы, 
мы здолеем за 5-7 год поўнасьцю тэхнічна пераабсталяваць 
беларускую вытворчасьць, замяніць працоўныя месцы 
на састарэлых савецкіх вытворчасьцях новымі, у 
высокатэхналагічнай перадавой эканоміцы будучага. Наша 
задача – да мільёну такіх працоўных месцаў за пяць год. 

Пры гэтым  мы  будзем   асцярожна ставіцца да прыватызацыі 
стратэгічна важных прадпрыемстваў, транзітнай 
інфраструктуры і іншых сістэмаў жыцьцезабесьпячэньня. 
Мы захаваем гэтыя аб’екты ў руках дзяржавы да таго часу, 
пакуль ня будуць створаны ўмовы для іх прыватызацыі без 
шкоды нацыянальным інтарэсам і дабрабыту грамадзян. 

Права прыватнай ўласнасьці на зямлю павінна быць 
заканадаўча замацавана і непахісна абараняцца дзяржавай

Гарантуем празрысты бюджэт. Мы ня будзем 
перакладаць адказнасьць за непрафесійнасьць чыноўнікаў 
на нашых дзяцей і ўнукаў. Таму заканадаўча будуць 
замацаваныя нормы, якія патрабуюць збалансаваньня ўсіх 
бюджэтаў у краіне. Мы замацуем за адукацыяй і аховай 
здароўя статус прыярытэтных накірункаў бюджэтнай 
палітыкі. Забясьпечым стабільнасьць дзяржаўных фінансаў 
праз спыненьне непатрэбных дзяржаўных выдаткаў і 
інвестыцыяў у аб’екты, якімі амаль не карыстаюцца простыя 
людзі. Мы правядзем падатковую рэформу, якая абмяжуе як 
колькасьць існуючых падаткаў, гэтак і памеры падаткаў. Мы 
прымем закон пра бюджэтную адкрытасьць і забясьпечым, 
каб кожны грамадзянін Беларусі мог ведаць куды ідуць 
грошы падаткаплацельшчыка. 

Падтрымаем прыватны бізнес. Развіцьцё прыватнага 
бізнесу – аснова эканамічнага дабрабыту любой сучаснай 
дзяржавы. Мы зьдзейсьнім лібералізацыю не для дзесяці 
працэнтаў  беларускай  эканомікі, якую зараз стварае 
прыватны бізнес, а для ўсёй народнай гаспадаркі, 
забясьпечыўшы роўнасьць умоваў гаспадараньня для 
прыватных і дзяржаўных прадпрыемстваў (у такіх галінах, 
як наём працоўнай сілы, доступ да крэдытаў і г.д.). 

Галоўнае для бізнесу – стабільнасьць правілаў гульні. 
Будуць забароненыя частыя і беспадстаўныя зьмены 
заканадаўства і нарматыўна-прававых актаў, што рэгулююць 
дзейнасьць бізнесу, абмежаваная колькасьць і памер 

падаткаў, колькасьць праверак, адмененыя непатрэбныя 
ліцэнзіі і іншыя абмежаваньні. 

Мы створым максімальна спрыяльныя ўмовы для 
крэдытаваньня прыватнага бізнесу праз разьвіцьцё 
мікрафінансаваньня, стварэньне канкурэнцыі на рынку 
банкаўскіх  паслугаў  у тым  ліку праз прыцягваньне 
замежнага банкаўскага капіталу. 

Выкарыстаем транзітны патэнцыял. Выгоднае 
геаграфічнае становішча Беларусі сёньня слаба працуе на 
эканоміку краіны. Цяперашняе кіраўніцтва стварыла такія 
ўмовы для транзітных таварных плыняў, што замежныя 
грузаперавозчыкі аб’яжджаюць нашу краіну вакольнымі 
шляхамі. Амаль штогод адбываюцца энергетычныя войны 
з Расіяй, што пагражаюць транзіту энерганосьбітаў у 
краіны ЕС. Наша задача – палепшыць імідж Беларусі як 
надзейнага і адказнага транзіцёра, заахвоціць буйнейшыя 
лагістычныя кампаніі працаваць з нашай краінай праз 
стварэньне спрыяльных умоваў вядзеньня бізнесу, сучаснай 
інфраструктуры і гарантаваньне правоў уласнасьці. 

Замест АЭС — энергазберажэньне. Мы адмовімся 
ад планаў будаўніцтва Беларускай АЭС і інвестуем 
ашчаджаныя  грошы ў мадэрнізацыю існуючых 
магутнасьцяў па генерацыі цеплавой і электрычнай энергіі. 
Пры павялічэньні эфектыўнасьці існуючых магутнасьцяў у 
1,5-2 разы, мы зэканомім  колькасьць энергіі, на выпрацоўку 
якіх спатрэбяцца магутнасьці двух ядзерных рэактараў. 

Мы зробім падвышэньне энергаэфектыўнасьці жытла 
беларускіх  грамадзян  прыярытэтам інвестыцыйнай палітыкі 
і супрацоўніцтва з міжнароднымі арганізацыямі (ЕС, 
Сусветны Банк). Буйныя інвестыцыі ў энергазберажэньне 
на аснове сучасных тэхналогіяў дазволяць скараціць 
спажываньне энерганосьбітаў на 1 кв.м жылой плошчы ў 
2-3 разы, што аўтаматычна абернецца меншымі выдаткамі 
для грамадзян. 

Мы будзем максімальна заахвочваць інвеставаньне ў 
правераныя практыкай альтэрнатыўныя крыніцы энергіі 
(біягаз, біямаса, энергія ветру), і энергазберагальныя 
тэхналогіі. Мы змабілізуем прыцягненьне ў краіну 
эўрапэйскага досьведу разьвіцьця альтэрнатыўнай 
энергетыкі. У выніку спалучэньня захадаў па 
энергаэфектыўнасьці і разьвіцьці альтэрнатыўных крыніцаў 
энергіі Беларусь ужо ў бліжэйшы час зможа істотна знізіць 
сваю залежнасьць ад нафты і газу.

Эфектыўная сельская гаспадарка. У падтрымцы 
аграрнага сектару трэба перайсьці ад кампанейшчыны 
і бяссістэмнага фінансаваньня стратных дзяржаўных 
прадпрыемстваў да доўгатэрміновага крэдытаваньня 
ўсіх вытворцаў  сельгаспрадукцыі, незалежна ад формы 
ўласнасьці, пад поўны тэхналагічны цыкл. Будуць створаны 
спрыяльныя ўмовы для шырокага выхаду беларускіх 
сельгасвытворцаў на эўрапэйскія рынкі. Такім чынам мы 
зэканомім вялізарныя грошы, якія зараз пераліваюцца 
ў неэфектыўны аграрны сектар і створым умовы для 
ўмацаваньня прыбытковых прадпрыемстваў і стварэньне 
фермерскіх гаспадарак.

ІІІ. Сацыяльная палітыка
Дзяржава павінна гарантаваць годны ўзровень жыцця 

людзям, якія пацярпелі ад аварыі на Чарнобыльскай АЭС, 
ветэранам, удзельнікам ваенных канфліктаў і іншым 
катэгорыям грамадзян, якія маюць заслугі перад краінай. 
Мы вернемся да пытаньня пра сацыяльныя ільготы для 
школьнікаў, студэнтаў, пенсіянераў і іншых сацыяльна 

неабароненых груп грамадзян. Мы зьменшым выдаткі на 
дзяржаўны апарат, заканадаўча абмежаваўшы колькасьць 
дзяржслужбоўцаў, якім бюджэт можа плаціць заробкі.

Дамо беларускай моладзі эўрапэйскую адукацыю! 
Сучасная канкурэнтаздольная эканоміка вымагае бізнес-
асяродку, спрыяльнага для інавацыяў, сучаснай сістэмы 
адукацыі і навукі, кваліфікаванай працоўнай сілы. Мы 
скароцім або цалкам скасуем падаткі на прыбыткі, што 
будуць інвеставацца ў мадэрнізацыю вытворчасьці і 
прыцягваньне сучасных тэхналогій. 

Створым у Беларусі сучасную эўрапэйскую сістэму 
бізнес-адукацыі і перападрыхтоўкі кадраў. Мы скасуем усе 
абмежаваньні на міжнародныя кантакты беларускіх ВНУ, 
выкладчыкаў і студэнтаў і будзем заахвочваць стажыроўкі, 
абмены, і сумесныя праекты для прыцягваньня ў Беларусь 
сучасных ведаў і тэхналогіяў. Прымусовае размеркаваньне 
студэнтаў будзе заменена на права выбару першага 
працоўнага месца. Спынім камерцыялізацыю адукацыі.

Мы інвестуем у матэрыяльную і тэхнічную базу 
беларускіх ВНУ і дасьледчых установаў для стварэньня 
ўмоваў для даследаваньняў і інавацыяў, забясьпечым больш 
высокі ўзровень выкладаньня замежных моваў. 

Далучым Беларусь да Балонскага працэсу – 
агульнаэўрапэйскай праграмы уніфікацыі адукацыйных 
стандартаў, да якой ужо далучыліся ўсе суседзі Беларусі 
ўключна з Расіяй. Гэта падвысіць узровень універсітэцкай 
адукацыі, дазволіць беларускім студэнтам вучыцца ў любых 
еўрапейскіх ВНУ, а выкладчыкам – праходзіць стажыроўкі 
ў эўрапэйскіх навуковых цэнтрах. Мы забясьпечым 
міжнароднае прызнаньне беларускіх дыпломаў у ЕС, а 
эўрапэйскіх – у Беларусі, каб тыя беларусы, хто выехаў за 
мяжу для атрыманьня адукацыі, здолелі вярнуцца дамоў і 
знайсьці сябе на Радзіме, а не шукаць працы за мяжой. 

Якасная вышэйшая адукацыя немагчымая безь якаснай 
сярэдняй школы. Будзе падвышаны прэстыж прафесіі 
настаўніка і выкладчыка праз падвышэньне заробкаў і 
паляпшэньне матар’яльнай базы навучальных установаў. 
Будзе спынена ганебная практыка зарабляньня грошай 
школамі, пабораў з бацькоў навучэнцаў і эксплуатацыі 
дзіцячай працы. 

Рэформа жыльлёва-камунальнай гаспадаркі. Будзе 
праведзена пасьлядоўнае рэфармаваньне сістэмы ЖКГ на 
аснове лепшага еўрапейскага досьведу. Мы зьдзейсьнім 
пераход ад дзяржаўнай манаполіі на абслугоўваньне 
жыльлёвага фонду да стварэньня канкурэнтаздольных 
прыватных абслугоўваючых кампаніяў, таварыстваў 
уласьнікаў і іншых прадпрыемстваў з мэтай паляпшэньня 
якасьці паслугаў  і зьніжэньня выдаткаў на ўтрыманьне 
жылога фонду. 

Даступная мэдыцына. Сістэма аховы здароўя будзе 
ўпарадкавана такім чынам, каб яна была даступная для 
ўсіх катэгорыяў грамадзян. Ня варта рабіць перашкодаў для 
развіцьця прыватнай мэдыцыны, але ў ёй павінна існаваць 
канкурэнцыя; людзі будуць мець магчымасьць абіраць, дзе і 
ў каго ім атрымліваць мэдыцынскія паслугі. Аднак дзяржава 
будзе кантраляваць кошты і якасць паслугаў у гэтай сферы. 

Мы будзем разьвіваць таксама страхавую мэдыцыну, 
карыстаючыся найлепшым замежным досьведам.

Паклапоцімся пра пенсіі сёньня. Будзем паступова 
ажыцьцяўляць  пераход да назапашвальнай сістэмы 

пенсійнага забесьпячэньня, бо зараз пенсіянераў утрымлівае 
працуючае насельніцтва, але яно з кожным годам 
скарачаецца. Таму, каб нашы дзеці і ўнукі мелі пенсійнае 
забеспячэньне, нам трэба своечасова паклапаціцца аб 
правядзеньні пенсійнай рэформы. 

IV. Зьнешняя палітыка
Фундаментам і першачарговым прыярытэтам замежнай 

палітыкі зьяўляюцца нацыянальныя інтарэсы і іх 
пасьлядоўнае адстойваньне. Пастаяннае лавіраваньне 
паміж Захадам   і Ўсходам і кан’юнктурны гандаль 
знешнепалітычнай арыентацыяй павінны адыйсьці ў 
мінулае. 

За эўрапэйскую інтэграцыю. Стратэгічная мэта – 
поўная інтэграцыя Беларусі ў Эўрапэйскі Саюз. Беларусы 
– гэта эўрапэйская нацыя, якая павінна разьвівацца ў 
эўрапэйскім кантэксьце. Пасьля зьмены ўлады ў Беларусі 
Эўрапэйскі Саюз можа стаць найважнейшым чыньнікам 
палітычнай і эканамічнай стабільнасьці нашай краіны, 
буйнейшай крыніцай інвестыцыяў і фінансавай дапамогі. 
У кароткатэрміновай пэрспэктыве Аляксандр Мілінкевіч 
будзе працаваць дзеля стварэньня бязвізавай прасторы з ЕС, 
зоны вольнага гандлю, а таксама магчымасьці для працы 
і навучаньня беларусаў у краінах ЕС. Беларусь таксама 
будзе паўнавартасна ўдзельнічаць у Эўрапэйскай палітыцы 
суседзтва, падпіша з ЕС дамову пра асацыяцыю і стане 
краінай-сябрам Рады Эўропы.

Аляксандр Мілінкевіч, як прызнаны ў аб’яднанай Еўропе 
беларускі палітык, які мае добрыя стасункі з лідэрамі 
Еўрасаюзу, здольны прывесьці нашу краіну да гэтай мэты. 

За добрасуседзкія адносіны з Расіяй. Беларусь і Расія, як 
дзьве незалежныя дзяржавы, павінны мець добрасуседзкія 
і ўзаемавыгадныя адносіны. Яны будуць засноўвацца на 
здаровым прагматызме і ўзаемнай павазе нацыянальных 
інтарэсаў нашых краін. У адносінах з Расіяй нам патрэбныя 
не папяровыя братэрскія саюзы, энергетычныя, малочныя, 
цукровыя ды іншыя войны, а стабільныя празрыстыя 
двухбаковыя адносіны паміж незалежнымі краінамі. 

Беларусь – нейтральная дзяржава. Мы бачым Беларусь 
нейтральнай дзяржавай і выступаем за выхад краіны з 
ваенных блокаў і недалучэньне да іх у будучым.

Для захаваньня  незалежнасьці  і палітычнай стабільнасьці 
нашай краіне патрэбна сучаснае баяздольнае і прафесійнае 
войска. Мы выступаем за паступовы пераход да прафесійнай 
арміі і паступовую адмену абавязковага вайсковага 
прызыву. Але ўжо сёньня кожны грамадзянін павінен мець 
гарантаванае права на альтэрнатыўную службу.

Гэты дакумэнт зьяўляецца працоўным варыянтам 
праграмных тэзісаў, якія будуць дапаўняцца шляхам 
атрыманьня зваротнай сувязі ад грамадзян, экспертаў, 
спецыялістаў-практыкаў і актывістаў кампаніі.

Барысу Кіту - 100 год
6 красавіка ў мінскім Палацы мастацтва адбылася 

вечарына, прысьвечаная 100-годдзю навукоўцы Барыса 
Кіта.

«Маю вялікую радасьць спаткаць вас усіх у гэтай залі. 
Ведаю, што тутака — сьветлая частка нашага грамадзтва. 
Бо вы працягваеце беларускае адраджэньне, чым жылі і 

Барыс Кіт

займаліся мы ў свой час», — зачытала прывітаньне юбіляра 
літаратуразнаўца Лідзія Савік. Яго словы прысутныя віталі 
стоячы.

Невялікая зала Палацу Мастацтва. Сьціплая вечарына. 
Але сабраліся тыя, хто меў шчасьце і гонар сустракацца 
з Барысам Кітом. Амаль па-сямейнаму. Не хапала толькі 
юбіляра. Кожны з выступоўцаў пастараўся падзяліцца той 
частачкай, якую прывёз ад Барыса Кіта. Хтосьці наведаў яго 
напярэдадні юбілею. Нехта пагаварыў зь ім па тэлефоне ў 
дзень народзінаў.

Рада звузіла сьпіс кандыдатаў у 
прэзыдэнты да пяці чалавек

Сёньняшняе паседжаньне Рады беларускай інтэлігенцыі 
ў фармаце круглага стала з прэтэндэнтамі на пасаду 
прэзыдэнта краіны скончылася тым, што рада абмежавала 
сьпіс прэтэндэнтаў да пяці чалавек. Пра гэта «Свабодзе» 
толькі што паведаміў старшыня Рады Ўладзімер Колас. 

У пяцёрку, паводле альфабэту, ўвайшлі: 
	 •	 Аляксандар Казулін,
	 •	 Сяргей Калякін,
	 •	 Уладзімер Някляеў,
	 •	 Яраслаў Раманчук і
	 •	 Андрэй Саньнікаў.
Уладзімер Колас так пракамэнтаваў вынікі сёньняшняга 

паседжаньня: 
«Мы вырашылі ня спыняць сваёй дзейнасьці 

па каардынацыі гэтага працэсу. Але мы зьвяртаемся 
да ўсіх прэтэндэнтаў, усіх дэмакратычных лідэраў, усіх, 

Павіншаваў  Барыса Кіта і міністар культуры Беларусі 
Павел Латушка. Сам сп. Латушка, праўда, ня змог 
прысутнічаць на вечарыне. Але віншаваньне зачытаў 
супрацоўнік міністэрства.

Дзяржаўны архіў навукова-тэхнічнай дакументацыі 
прадставіў дакументы, зь якіх у залі сабралі выставу, 
прысьвечаную сп. Кіту.

Барыс Кіт ня змог сам прыехаць на вечарыну ў Менску, 
прысьвечаную яго 100-гадоваму юбілею. Але ён перадаў 
зварот, які зачыталі са сцэны. Барыс Кіт распавёў пра свой 
жыцьцёвы шлях. Матар’ял быў падрыхтаваны Згуртаваньнем 
беларусаў свету «Бацькаўшчына».

Цудоўны меладычны падарунак зрабіла юбіляру і ўсім 
наведнікам імпрэзы сьпявачка Тацьцяна Беланогая.
Крыніца: Наша Ніва, 8 красавіка 2010 г.

хто ўдзельнічае ў працы гэтага круглага стала, і заклікаем 
іх да эфэктыўнай выніковай працы па кансалідацыі 
і па вызначэньню адзінага кандыдата. Мы згодны прымаць 
удзел у гэтым, толькі пры ўмове, што ў бліжэйшы час 
будзе вызначаны  канчатковы тэрмін вырашэньня гэтага 
пытаньня. Інакш мы ня будзем прымаць удзел у імітацыі 
гэтага працэсу». 

Раней кіраўніцтва Рады папярэджвала, што сёньняшняе 
паседжаньне  можа  стаць апошнім — альбо будзе 
прызначаная канчатковая дата вызначэньня адзінага 
кандыдата, альбо Рада складзе зь сябе паўнамоцтвы 
пасярэдніка ў гэтым працэсе.
Уладзімер Глод, Хартыя 97, 3 жніўня  2010

Гэта была наша традыцыйная вандроўка, бо кожны год 
ТБК наведвае розныя мясьціны, зьвязаныя з беларусамі.

Нашым  першым пунктам, дзе мы спыніліся, быў 
Беласток. Варта адзначыць, што пэўны час, ён належыў 
да Беларусі, калі ў 1939 г. быў заняты Савецкімі войскамі 
і далучаны да БССР. Пасля заканчэньня Другой сусветнай 
вайны яго зноў перадалі Польшчы.

Можна сказаць, што ў Польшчы Беласток зьяўляецца 
беларускім цэнтрам. Тут выдаецца тыднёвік беларусаў 
Польшчы “Ніва”, адсюль вяшчае радыё “Рацыя”, у 
Беластоцкім універсітэце працуе кафедра беларускай 
культуры, у горадзе маецца дзіцячы садок, школа і гімназія, 
дзе вывучаецца беларуская мова.

Часта разважаючы аб мінулым і сучасным свайго 
народу, задумваюся, а ці да канца спазнаў яго шляхі, яго 
гісторыю, сучаснасьць… Бо, для таго, каб зразумець яго, не 
дастаткова ведаць толькі мінулае, але і сёньняшнасць, яго 
шляхі і быцьцё на сучасным адрэзку часу. І, думаю, многія 
пагодзяцца, што нягледзячы на слаўнае, велічнае, бурнае 
мінулае, сучаснасьць яго сумная. Мы знаходзімся ў тым 
часе, калі беларускі народ прыйшоў у заняпад, зрокся сваёй 
мовы, традыцыяў, каранёў. Да гэтага ўсяго яшчэ дабаўляецца 
і слабое веданьне аб сучасных беларусах, іх лёсе, жыцьці, 
бачаньні сьвету, перазахоўваных традыцыях, мове, гаворках. 
І можа, зараз настаў час ня плакацца аб трагічным быцьці 
беларусаў, аб іх зьнікненьні, а перасэнсаваць сучасны стан 
і паспрабаваць як мага найбольш захаваць Беларусі для 
нашчадкаў. Так, яна зрусіфікаваная. Але засталіся астраўкі 
беларускасьці, да гэтага часу маладасьледаваныя, ці 
малавядомыя, якія варта было б прыўзьняць з паўзабыцьця, 
заняцца іх папулярызацыяй і вывучэньнем іх матар’яльнай 
і духоўнай культуры, каб будучым пакаленьням як паўней 
перадаць Беларусь. І адным з такіх астраўкоў, бязумоўна, 
зьяўляецца Падляшша на Беласточчыне, на якім, нягледзячы 
на шматлікія няспрыяльныя ўмовы, перадусім паланізацыю, 
вельмі добра захаваўся беларускі сьвет, знаёміцца зь якім 
выправіліся сябры Таварыства беларускай культуры ў Літве 
22-23 траўня.

Тут і надалей захоўваецца Беларусь
(Аб вандроўцы сяброў Таварыства беларускай 

культуры ў Літве на Беласточчыну)

У офісе радыё “Рацыя” адбылося наша знаёмства з 
беларусамі Беластока, якія кораценька распавялі пра сябе 
і пра справы, якімі яны займаюцца. Прысутнічалі Яўген 
Ваппа, Ганна Кандрацюк, Барбара Пякарская (старшыня 
АББА), Алег Латышонак, прафесар Яўген Мірановіч, Міра 
Лукша і інш.

Барбара Пякарская распавяла аб беларускім жыцьці 
Беластоку. Яна адна з тых, хто займаецца арганізацыяй 
беларускага  школьніцтва  ў гэтым  горадзе. Сёння, у Беластоку, 
як яна адзначыла, маецца беларуская група ў дзіцячым садку. 
І калі напачатку былі цяжкасьці з наборам дзяцей, то зараз 
існуе іншая праблема, прыняць усіх жадаючых. На дадзены 
момант беларускі садок наведвае каля 100 дзяцей. Асноўная 
праблема ў іх – узровень валоданьня беларускай мовай. Як 
правіла, ён нізкі, а таксама большасьць дзяцей ведаюць не 
літаратурную мову, а мясцовы падляшскі дыялект.

Востра стаіць праблема змяншэньня беларускага 
насельніцтва на Беласточчыне, аб чым і распавядалі 
прысутныя. І тут яскрава акрэсьліваюцца дзьве прычыны 
змяншэньня беларусаў: паланізацыя мясцовага насельніцтва 
і натуральны дэмаграфічны працэс, выміраньне вёсак, у 
якіх у сваёй асноўнае масе і пражываюць беларусы. Многіх 
таксама непакоіла праблема перапісу насельніцтва, які 
адбудзецца ў Польшчы ў наступным годзе. Колькі застанецца 
беларусаў?  Пры перапісе  будзе дадзена магчымасьць 
чалавеку пазначыць дзве нацыянальнасьці, асноўную 
(кім лічыць сябе чалавек, ці хоча лічыць) і дадатковую 
(паходжанне, карані і г.д.). І гэта таксама можа спрычыніцца 
да таго, што шмат хто з раней запісаўшыхся беларусаў будзе 
зараз асноўнай нацыянальнасьцю выбіраць польскую, а 
беларускую другаснай. Хаця можа адбыцца і адваротны 
працэс. Час пакажа.

Алег Латышонак у часе дыскусіі зазначыў, што ня трэба 
плакацца па спаланізаваных беларусаў і ня трэба думаць, як 
іх навярнуць да беларускасьці, яны ўжо страчаныя. Лепей 
захаваць гэтых беларусаў, якія сёньня яшчэ сябе сьвядома 
вызнаюць беларусамі.

Належыць адзначыць,  што арганізацыяй нашай вандроўкі 
па Падляшшы займаўся Яўген Ваппа, які змог паказаць ня 
толькі самыя цікавыя ці важныя для беларусаў мясьціны 
Падляшша, але ў сьціслы тэрмін (два дні) вельмі шырока 
прадставіў свой рэгіён і мы змаглі ўбачыць цэласнасную 
карціну тэрыторыі, дзе кампактна пражываюць беларусы.

Першым месцам, куды мы накіравалі быў Бельск-
Падляскі. Нас сустрэлі ў беларускім Бельскім ліцэі імя 
Браніслава Тарашкевіча. Гэта было першае месца, дзе мы 
былі ўражанымі. Сапраўды, нават і не думалася, што на 
такім узроўні тут захавалася беларускасьць. Нас прынялі 
і пазнаёмілі зь ліцэем, школай і гімназіяй іх дырэктары: 
Андрэй Сьцепанюк і Васіль Ляшчынскі. Пры ўваходзе 
ў ліцэй нас прывіталі Пагоня і бел-чырвона-белыя сцягі. 
Практычна, з першых крокаў стала зразумела, што школа 
выхоўвае сваіх навучэнцаў у беларускім нацыянальным 
духу і на ідэалах БНР. 

У кабінэце беларускай мовы вісіць фотаздымак першага 
Ураду БНР. Як адзначыў дырэктар ліцэя, паважаны спадар 
Андрэй Сьцепанюк, што ў Беларусі ня знойдзеш такой 
навучальнай установы, дзе быў у класе на стэндзе быў 
бы здымак Ураду БНР. Побач – здымкі генарала Булак-
Балаховіча і яго атраду, выявы герба Пагоні, фрагмент 
карціны Яна Матэйкі “Грунвальдзкая бітва” і шмат іншага. 

Афармленьнем заўмаўся Страйкоўскі, фінансавала – 
Міністэрства Замежных Спраў Польшчы.

Гісторыя   ліцэя  пачынаецца з 1949 г., калі на Беласточчыне 
ствараліся беларускія школы. Адным з дырэктараў, якія 
спрычыніліся да развіцьця школы і ліцэя, яго захаваньня быў 
Яраслаў Васільевіч Кастыцэвіч (1896-1971), ён быў другім 
дырэктарам. Паходзіў з патомственнай сям’і праваслаўных 
сьвятароў.  Нягледзячы на тое, што сам размаўляў па-
расейску, прыкладаў усе намаганьні, каб вучні ведалі 
беларускую мову і не забываліся пра свае карані. У 1965 г. 
Бельская школа была рэарганізавана і падзелена на школу і 
ліцэй. У 1969 г. ліцэю было прысвоена званьне Браніслава 
Тарашкевіча. У 2000 г. была адчынена беларуская гімназія. 
Такім чынам зараз школа, гімназія, ліцэй знаходзяцца пад 
адным дахам. На сёньняшні дзень у іх 34 класы, у якіх 
навучаецца каля 1200 вучняў (у Польшчы у беларускіх 
школах на дадзены момант навучаецца каля 4000 вучняў). 
За сваё існаваньне ліцэй выпусціў 4980 вучняў. Трэба 
адзначыць, што ў Польшчы сярэдняя адукацыя складаецца 
з пачатковай школы (6 класаў) + гімназія (3 класы) + ліцэй 
(3 класы). 

Навучанне ў школе ў асноўным адбываецца на польскай 
мове з абавязковым вывучэньнем беларускай мовы і 
некаторых прадметаў па-беларуску. Экзамен па-беларускай 
мове зьяўляецца абавязковым. Ня здаўшы яго выпускнік не 
атрымае атэстат аб сярэдняй адукацыі. І як адзначыў сп. А. 
Сьцепанюк, калі адбываецца ў школе экзамен па беларускай 
мове, сюды зьязджаюцца ўсе мас-медыя, бо для Польшчы 
вялікая рэдкасьць, калі акрамя дзяржаўнай мовы, абавязкова 
здаецца і іншая.

Сам жа ліцэй уваходзіць у першую пяцёрку лепшых 
школаў  ваяводзтва і ў ліку першых у рэспубліцы. Гэта, па 
словах дырэктара, спрычыняецца да таго, што бацькі сваіх 
дзяцей ахвотна аддаюць у беларускую школу. Колькасьць 
паступленьняў выпускнікоў у вышэйшыя навучальныя 
ўстановы складае каля 90 %.

Зь беларускай амбасадай і консульствам школа не сябруе, 
бо не падзяляе афіцыйных поглядаў іх супрацоўнікаў і 
Рэспублікі Беларусь. Іх вельмі непакоіць зрусіфікаванасьць 
самой Беларусі. Маецца квота для паступленьня 
выпускнікоў школы ў ВНУ Рэспублікі Беларусь, але ёй ня 
вельмі карыстаюцца, дый само кіраўніцтва ня вельмі хоча 
туды пасылаць дзяцей, бо, як паказала практыка, яны там 
русіфікуюцца.

Падручнікамі школу ў поўным аб’ёме забясьпечвае 
польская  дзяржава, таму ў іх  няма неабходнасьці 
атрымоўваць такія зь Беларусі. Такім чынам беларуская 
школа ў Бельску цалкам незалежная ад афіцыйнай палітыкі 
Рэспублікі Беларусь, што не перашкаджае ёй выхоўваць 
сваіх дзяцей беларусамі і на ідэалах БНР.

На развітаньне для нас кіраўніцтва школы накрыла 
шыкоўны стол, дзе мы яшчэ пэўны час размаўлялі, дзяліліся 
сваімі ўражаньнямі.

Пасьля Яўген Ваппа паказаў нам беларускія вёскі 
Падляшша, у некаторых з іх мы спыніліся. У цэнтры 
кожнай вёскі вісіць шыльда, дзе прадстаўлена яе кароткая 
гісторыя. Тут належыць адзначыць тое, што на кожнай з 
іх інфармацыя прадстаўлена на трох мовах: беларускай, 
польскай, ангельскай. Цікава, ці ўбачыш сёньня ў Беларусі 
такія шыльды, каб на іх было што-небудзь напісана па-
беларуску.

Начлег для нас  быў арганізаваны на  аграсядзібе 
ў спадара Міхала Філяновіча ў в. Скарышэва. Спадар 
Міхал зьяўляецца шчырым беларусам з разуменьнем 
свайго паходжаньня і каранёў. Тут варта адзначыць, што 
ў навакольных вёсках пражывае выключна беларускае 
насельніцтва. Для ілюстрацыі беларускасьці спадара Міхала 
варта прывесьці той факт, што жонка ў яго полька з-пад 
Варшавы, але размаўляе на беларускай мове.

Спадар Філяновіч захоплены вывучэньнем сваіх каранёў. 
І ён сабраў невялікі музей, у якім прадстаўлены цікавыя 
і вельмі каштоўныя экспанаты і дакументы датычныя 
гісторыі вёскі і рэгіёну.   Як сам ён зазначыў, у яго музеі няма 
экспанатаў маладзей за 1945 г., такіх ён проста ня зьбірае. 
Уражвае ня толькі колькасьць сабранага матар’ялу, але і 
яго шырыня, тут мы ўбачым і прадметы сялянскага быту, і 
шляхецкага, і вопратку сьвятароў, і беларускія нацыянальныя 
строі, і рушнікі, вышыванкі, і кнігі, і перыядычны друк, і 
грошы розных часоў, і музычныя інструменты…

Тут, на аграсядзібе, да нас далучыла Ганна Кандрацюк. І 
на наступны дзень, разам з Яўгенам Ваппам яны працягвалі 
нас знаёміць з беларускім сьветам Падляшша.

У Гайнаўцы мы наведалі беларускі музей і беларускую 
бібліятэку. Да заснаваньня музея шмат спрычыніўся 
Канстанцін Майсеня (1923-2006). Ён, займаючы адказныя 
пасады ў Гайнаўцы, увесь час дапамагаў беларускаму 
насельніцтву, ствараў для іх працоўныя месцы. Тут трэба 
адзначыць такі момант, што ў пасьляваеннай Польшчы да 
беларусаў палякі ставіліся вельмі кепска, толькі за тое, што 
беларус, цябе не бралі на працу, не дазвалялі ў горадзе на 
базары  прадаваць  сельскагаспадарчую прадукцыю і г.д. 
І вось спадар Майсеня гэтаму супраціўляўся. І сёньня, 
як памяць аб гэтым чалавеку, застаўся беларускі музей 
у Гайнаўцы. Музей мае даволі вялікую плошчу і там 
прадстаўлены традыцыйны сьвет беларуса Падляшша, 
селяніна, які жыў, працаваў на сваёй зямлі і перадаваў 
наступным пакаленьням мудрасьць сваіх продкаў.

У Гайнаўцы знаходзіцца і беларускія ліцэй і гімназія. 
Школы няма. Але ва ўсіх пачатковых школах Гайнаўкі і 
ваколіц вывучаецца беларуская мова і вучні ў гімназію 
прыходзяць ведаючы яе. 

Для школаў Гайнаўкі, так і Бельску, існуе праблема зь 
беларускай мовай. Дзеці, якія прыходзяць у іх, ведаюць, 
як правіла, мясцовы дыялект (гаворкі), але ня ведаюць 
літаратурнай беларускай мовы і таму іх трэба перавучваць. 
У вёсках, у бабуль, яны чуюць гаворку, а размаўляць на 
літаратурнай мове практычна няма з кім. І толькі ў школе 
гэта праблема выпраўляецца. Тут варта дадаць, што падляскі 
дыялект адзіны з беларускіх, які захаваў дыфтонгі. У гэтым 
яго вялікая каштоўнасьць.

Вяртаючыся ў Бельск, мы наведалі Музей Малой 
Бацькаўшчыны ў Студзіводах Дарафея Фіёніка. Гэта яшчэ 
адзін  шчыры  і самааданы жыхар Падляскай зямлі, які 
актыўна спрычыняецца да яе захаваньня і папулярызацыі. 
Ім і пры яго непасрэдным удзеле выдаюцца кнігі на гісторыі 
Падляшша, выдаюцца кампакт-дыскі з традыцыйнымі 
сьпевамі гэтага рэгіёну. А самае галоўнае, ён стварыў два 
музеі: сялянскую і мяшчанскую сядзібы, дзе прадстаўлены 
адпаведна, сялянскі і мяшчанскі сьвет Бельшчыны. У 
сялянскай сядзібе на дадзены момант была прадстаўлена 
выстава разьбяра зь Беларусі Мікалая Тарасюка. У 
яго разьбяных кампазіцыях зафіксаваўся адышоўны 
традыцыйны свет роднай вёскі, зь яе абрадамі, як вясельле, 

выезд маладых, дзяленьня караваю паховіны і г.д. Разьбяра 
вельмі непакоіць факт занядбаньня беларускай вёскі і яе 
паміраньне.  Як каля  адной з кампазіцый і напісаў, што 
сядзіць зараз і плача, бо было 46 хат, а зараз застаўся толькі 
ён адзін.

Падляшша ўразіла сваёй захаванасьцю традыцыйнага 
сьвету.  Нягледзячы  на тое,  што зараз ХХІ стагодзьдзе і 
большасьць з нас жыве ў матар’яльным свеце гарадзкой 
цывілізацыі, тут, жыхары, працягваюць жыць у сьвеце 
патрыярхальнай вёскі, спалучаючы ў сабе праваслаўныя 
традыцыі і абрады з язычніцкімі, захоўваючы мову сваіх 
продкаў, перадаючы маладому пакаленьню свае традыцыі. 
Хацелася б зьвярнуць увагу дасьледчыкаў беларускай 
старажытнасьці на гэты рэгіён з тым, каб яны яшчэ пасьпелі 
б зафіксаваць гэты традыцыйны і патрыярхальны сьвет 
беларусаў у Польшчы і тым самым папоўніць скарбніцу 
беларускай культуры, якая яшчэ да канца ня толькі не 
вывучана, але і не сабрана.

Уражваюць таксама і выгляды беларускіх вёсак 
Падляшша. Паўсюль чысьценька, прыбрана, шыкоўныя 
дамы (калі параўноўваць зь вёскамі з Рэспублікі Беларусь). І 
становіцца зразумела, якую карысьць нам прынесла савецкая 
улада і калгасны лад… Тут варта дадаць яшчэ і той факт, 
што практычна ва ўсіх вёсках праведзена каналізацыя, у 
хаты  праведзена вада. Аб чым у вёсках Рэспублікі Беларусь 
яшчэ даводзіцца марыць.

І напрыканцы, хацелася б падзякаваць арганізатарам 
вандроўкі, за цудоўнае падарожжа па краі беларусаў, за 
знаёмства зь беларусамі, якія пражываюць па-за межамі 
сучаснай Рэспублікі Беларусь і за тое, што дзякуючы 
ім зьявілася надзея, што Беларусь не загіне, яна вечная, 
неабсяжная, неабдымная і яшчэ да канца не вывучаная і не 
спазнаная. 

Алесь Адамковіч,  Вільня 27 траўня 2010 г.

ВІНШУЕМ
нашых сяброў

з НАРОДЗІНАМІ!
 у ЛЮТЫМ:
    Сьвету Гвазьдзіцкую, Мікалая   		           	

         Вінакурава
     у САКАВІКУ:
        Ганну Васілевіч, Любу Грунькоўскую,   	            	
        Натальлю Ратнікаву, Юлю  Гладкую,   	
        Касю  Палівада,  Сяргея Макарава, 		
        Юрку Станкевіча, Віталя Воранава

 у КРАСАВІКУ:
    Жану Віткоўскую, Кацю Навуменка,
    Надзю Шчарбакову 
 у ТРАЎНІ:
    Алесю Вінакураву, Віталя Цімошчанку
    Андрэя Навуменку, Алеся Гладкага
у ЧЭРВЕНІ:
    Тацьцяну Кажамяка 
 у ЛІПЕНІ:
    Ірыну Станкевіч, Генадзя Кажамяку
    Вольгу Смалянчук
у ЖНІЎНІ:
    Івана , Мартіну Сапегіных
    Сьцяпана Вінакурава

Культура й Гісторыя    

ГРУНВАЛЬД - які мы, 
нажаль, выйгралі

Піша Ян Максімюк
Пра бітву пад Грунвальдам я ўпяршыню пачуў, мабыць, 

у чацьвёртай клясе пачатковай школы ў Гародчыне на 
Падляшшы, калі мне было 10 гадоў.

У тадышняй польскай хрэстаматыі для чацьвёртай клясы 
быў даволі вялікі фрагмэнт апісаньня бітвы пад Грунвальдам 
з раману Генрыка Сянкевіча «Крыжакі». Помніцца, гэтая 
«чытанка» зрабіла на мне настолькі моцнае ўражаньне, 
што я завучыў яе на памяць in extenso. І калі мы на ўроках 
польскай мовы дайшлі да гэтага тэксту, я прачытаў яго 
з памяці татальна агаломшанай настаўніцы і маім ня менш 
агаломшаным сябруком-аднагодкам.

Заўвага першая: Крыжакі ня былі нелюдзьмі
Генрык Сянкевіч пісаў «Крыжакоў» у 1887—1900 гг., 

адначасна публікуючы гэты даўжэзны раман у часопісе «Ty-
godnik Ilustrowany» у Варшаве. Раман апісвае больш-менш 
10-гадовы пэрыяд гісторыі Польшчы, закончаны бітвай пад 
Грунвальдам. У 1900 годзе, калі раман выйшаў кніжкай, ён 
успрымаўся адназначна як пратэст супраць германізацыі 
палякаў, якая адбывалася на польскіх землях пад прускім 
панаваньнем. Сянкевіч напісаў кніжку, якая прыгадвае 
часіну трыюмфу палякаў над немцамі, для падмацаваньня 
польскага духу сярод суродзічаў — «ku pokrzepieniu serc», 
як традыцыйна пішацца ў падручніках гісторыі польскай 
літаратуры. У той час, калі пісаліся «Крыжакі», палякі 
ўжо больш чым стагодзьдзе былі пазбаўленыя ўласнай 
дзяржавы.

«Крыжакі» выйшлі з-пад пяра вельмі таленавітага 
апавядальніка, пазьнейшага ляўрэата Нобэлеўскай прэміі, 
і кніжка чытаецца зь цікавасьцю нават сёньня, хоць яна 
і не шэдэўральная. Яе ролю ў нацыянальнай адукацыі 
палякаў — асабліва што тычыцца ўспрыманьня немцаў 
у польскім нацыянальным дыскурсе — цяжка пераацаніць. 
Хопіць толькі сказаць, што якраз «Крыжакі» былі першай 
кніжкай, выдадзенай у Польшчы ў 1945 годзе пасьля 
заканчэньня ІІ сусьветнай вайны.

Раман «Крыжакі» ў Польшчы ўспрымаецца перш за ўсё 
ў яго сымбалічна-патрыятычным, а не літаратурным 
вымярэньні. У 1960 годзе паводле раману рэжысэрам 
Аляксандрам Фордам быў пастаўлены мастацкі фільм, 
які таксама ўваходзіць у сьціслы канон рэкамэндаваных 
дзяржавай дапаможнікаў для агульнанацыянальнай 
гістарычнай адукацыі (пад сёлетнія ўгодкі Грунвальдзкай 
бітвы фільм быў пераведзены ў лічбавы фармат і ў колер).

Але калі глянуць на кніжку Сянкевіча халодным вокам 
(напрыклад, вокам 50-гадовага падляскага беларуса), дык 
яна падасца хутчэй за ўсё тэндэнцыйнай, чым мастацкай 
літаратурай.

Вобраз рыцараў Тэўтонскага ордэну і іхнай дзяржавы 
ў Сянкевіча карыкатурны і дэфармаваны — пісьменьнік 
тэндэнцыйна згусьціў фарбы, каб паказаць сярэднявечных 
«немцаў» як жорсткіх, вераломных, прагных крыві і новых 
захопаў нелюдзяў. З гістарычнай праўдай гэта мае няшмат 
агульнага.

Я ня гісторык, а таму і ня буду тут рабіць ніякіх 
гістарычных выкладак, а скажу зусім аголена: крыжацкая 
дзяржава на землях прусаў і літоўцаў у часы Грунвальдзкай 
бітвы была хутчэй сьветачам эўрапейскай цывілізацыі і 
палітычнай арганізаванасьці, чым «сэрцам цемры», якім 
стараўся яе паказаць Сянкевіч ці польскія і савецкія гісторыкі 
камуністычнай эпохі, для якіх таксама спатрэбіўся міт 
«жорсткага і крывавага крыжака».

Заўвага другая: Пад Грунвальдам 
амаль ня было крыжакоў

Я яшчэ раз паўтаруся — я круглы дылетант у гісторыі, 
а таму, калі я ўчора прачытаў сёе-тое пра Грунвальдзкую 
бітву, каб хоць збольшага мець уяўленьне, якую насамрэч 
гадавіну мы адзначаем 15 ліпеня 2010 году, дык апынуўся ў 
поўнай прастрацыі.

Паводле ацэнак гісторыкаў, на баку Тэўтонскага ордэну 
ваявала каля 20 тысяч ваяроў. Сярод іх — рыцараў-крыжакоў 
было ўсяго 250 (дзьвесьце пяцьдзесят штук, дзьве з паловай 
сотні!). Усе астатнія — гэта наёмныя аддзелы і рыцары 
з Заходняй Эўропы, якіх крыжакі змабілізавалі на бітву 
эўрапейскай цывілізацыі (увасобленай у Тэўтонскім ордэне) 
супраць усё яшчэ напаўцывілізаванай Польшчы (хоць 
і збольшага каталіцкай) ды паўдзікай ці проста дзікай і 
чортведама якой (каталіцкай? праваслаўнай? паганскай?) 
Літвы.

Гэты неаспрэчны факт наогул не падкрэсьліваецца 
беларускімі  гісторыкамі, якія ва ўдзеле харугваў зь беларускіх 
земляў у бітве пад Грунвальдам бачаць ці не найважнейшы 
доказ далучанасьці нашай сінявокай Беларусі да эўрапейскай 
гісторыі і цывілізацыі ўжо на пачатку ХV стагодзьдзя. 
Маўляў, мы ратавалі гэтую цывілізацыю ад крыжацкай 
навалы. Ад чаго тады ратавалі Эўропу эўрапейскія рыцары, 
якія падтрымлівалі гэтую навалу?

Ды якую навалу? 250 рыцараў, хай нават абсалютна 
крывавых і зьверскіх — гэта навала? Не сьмяшыце.

Пад Грунвальдам Беларусь ваявала з «эўрапейскай 
навалай»,  калі можна так выказацца. (Я ведаю, што дылетанту 
можна так выказацца.)  Пад Грунвальдам мы выступілі супраць 
Эўропы, і ад гэтага факту нам не ўцячы. Бо і па сёньняшні 
дзень мы пажынаем плады гэтай перамогі, так і ня могучы 
дагрукацца нават у пачакальную залю Эўропы.

Заўвага трэцяя: Крыжакі былі рыцарамі да канца
Крыжакі — гэта былі ня толькі ваяры, але і манахі.
Я тут хачу сказаць не пра забарону для манахаў гуляць 

на сене зь дзеўкамі пасьля бітваў, а пра адмысловы 
рыцарскі кодэкс Тэўтонскага ордэну. Гэты кодэкс забараняў 
братом у Хрысьце уцякаць з поля бітвы і здавацца ў палон. 
Выйсьцяў для тэўтонцаў было два — або перамога, або 
сьмерць. І амаль усе крыжакі, якія ўзялі ўдзел у бітве пад 
Грунвальдам, злучыліся на тым полі з Хрыстом. Паводле 
ацэнак дасьледнікаў, пад Грунвальдам загінула 218 рыцараў-
манахаў з чорнымі крыжамі на белых плашчах. Тыя астатнія 
32 рыцары, як трэба здагадвацца, усё-ткі трапілі ў палон, 
параненыя і занадта абясьсіленыя, каб змагацца да сьмерці 
або пазбавіць сябе жыцьця ад сораму за поўны разгром.

Эўрапейскім рыцарам было лягчэй. Яны, фактычна, мала 
чым рызыкавалі. Грошы за выкуп з палону былі адным 
з самых істотных пунктаў у хатніх бюджэтах сярэднявечных 
ваякаў, а таму рыцараў не забівалі, а наогул скідвалі з коней, 
вязалі і адводзілі ў абоз, пільнуючы, каб ім, чаго добрага, 
нічога благога не прыдарылася. У такіх бітвах як пад 
Грунвальдам гінула наогул наёмная галота і дваравыя, якіх 

рыцары забіралі з сабою ў паход. За такіх ваякаў ніхто ніякага 
выкупу не прапанаваў.

Пытаньне: А ці не магло быць іначай?
То бок, ці ня мог Вітаўт дамовіцца з Тэўтонскім ордэнам 

і пад Грунвальдам разам з усёй астатняй Эўропай разьбіць 
у пух і прах Ягайлу? І такім чынам пазбавіць сінявокую 
ад пазьнейшай ганьбы палянізацыі і страты свайго 
нацыянальнага аблічча, спачатку на карысьць ляхаў, а потым 
маскалёў?

Ці не магла Беларусь стаць Эўропай ужо ў 1410 годзе?
Сьмехам-жартам, але ж гэты Тэўтонскі ордэн, якому 

нібыта пераламалі хрыбет пад Грунвальдам, захаваў 
свае тэрытарыяльныя набыткі ажно да 1945 году, калі 
зь ім нарэшце расправіўся Сталін. А вось уся тая нібыта 
пераможная Польшча разам з ВКЛ ляснуліся на паўтара 
стагодзьдзя раней, а насамрэч, ня мелі ніякага значэньня ў 
Эўропе ўжо два з паловай стагодзьдзі да сталінскай перамогі 
на крыжакамі.

Калі б Вітаўт — якога, як здаецца, якраз крыжакі далучылі 
да сьвятла хрысьціянства, пахрысьціўшы яго ў каталіцкім 
абрадзе ў Мальбарку — разам з Ульрыхам фон Юнгінгенам 
зваяваў Ягайлу і зрабіў Польшчу васальнай дзяржавай, 
у якой прызначэньне караля патрабавала б згоды як Вільні, 
так і Мальбарку, дык ці не расквітнела б Беларусь ужо тады, 
не чакаючы Кастрычніцкай рэвалюцыі?

Гісторыя, бязумоўна, ня ведае ўмоўнага ладу. Але 
я ня гісторык, а таму дазваляю сабе ў гэтае вялікае сьвята 
беларускай зброі прыгадаць, што ў гэтай нібыта нашай 
перамогі былі вельмі кароткія ногі. Або ўвогуле іх не было.
Крыніца: Радыё Свабода

      Беларусь у сьвеце

У Лондане прайшла 27‑я сэсія Рады 
Беларускай Народнай Рэспублікі

Удзельнікі сэсіі ўшанавалі хвілінай маўчаньня памяць 
ахвяраў авіяцыйнай катастрофы пад Смаленскам, сярод якіх 
былі прэзідэнт Польшчы Лех Качынскі з жонкай і Рышард 
Качароўскі, апошні прэзідэнт Польшчы ў выгнаньні.

Былі  заслуханыя  справаздачы  кіраўніцтва  Рады і 
сектараў. Асаблівая ўвага была нададзеная падтрымцы 
адукацыйнай  і культурніцкай дзейнасці ў Беларусі, 
спрыяньню  росту нацыянальнай    сьвядомасьці. 
Удзельнікі сэсіі разгледзелі план дзеяньняў на бліжэйшы 
час і перспектывы супрацоўніцтва з палітыкамі ЗША, 
Канады і эўрапэйскіх краінаў, а таксама з міжнароднымі 
арганізацыямі.

Сэсія Рады БНР  прыняла  рэзалюцыю  супраць 
будаўніцтва АЭС на тэрыторыі Беларусі.

У адпаведнасьці са Статутам Рады, адбыліся выбары 
кіраўніцтва.

Старшынёй Рады Беларускай Народнай Рэспублікі 
пераабраная Івонка Сурвіла,

Івонка Сурвіла была абраная старшынёй Рады БНР у 
1997 г.

Івонка Сурвіла

Мечыслаў Грыб: “Зроблены 
сур’ёзны крок”

Алесь Дашчынскі
Прадстаўнікі беларускай апазыцыі зьвярнуліся 

ў Раду Бясьпекі ААН з просьбай разгледзець на ўзроўні 
Рады пытаньне палітычных зьнікненьняў у Беларусі 
і правесьці міжнароднае расьсьледаваньне. У звароце 
гаворыцца, што праваабаронцы і сваякі зьніклых 
апанэнтаў дзейных уладаў скарысталі ўсе ўнутраныя, 
рэгіянальныя і міжнародныя мэханізмы прававой 
абароны, але безвынікова. 

Кіраўнік Беларусі Аляксандар Лукашэнка «не стварыў 
умоваў для правядзеньня дакладнага і бесстароннага 
расьсьледаваньня гэтых спраў і блякаваў спробы 
міжнароднай супольнасьці даведацца праўду пра лёсы 
зьніклых». Незалежнае расьсьледаваньне грамадзкасьці 
выявіла датычнасьць да гэтых зьнікненьняў высокіх 
службовых асобаў.

Аўтары звароту адзначаюць, што справы зьніклых Юр’я 
Захаранкі, Віктара Ганчара, Анатоля Красоўскага і Зьмітра 
Завадзкага дагэтуль застаюцца не расьсьледаваныя 
беларускімі ўладамі. А свой зварот апазыцыянэры 
і праваабаронцы накіравалі ў Раду Бясьпекі ААН, зважаючы 
на рэзалюцыю аб стварэньні Міжнароднай камісіі ААН 
па расьсьледаваньні забойства былога прэм’ер-міністра 
Лібану Рафіка Харыры ў 2005 годзе і іншых палітычна 

Былы старшыня Вярхоўнага Савету, генэрал міліцыі 
ў адстаўцы Мечыслаў Грыб, які таксама падпісаў зварот 
да Рады Бясьпекі ААН, адзначае, што ў Беларусі сьледчым 
органам «не даюць магчымасьці свабоды дзеяньняў, каб 
давесьці справу зьніклых да канца».

Калі на месцы ня хочуць гэтым займацца, мы просім 
стварыць міжнародную камісію.

«Прайшло 10 і 11 гадоў, як людзі зьніклі, а справа 
зь месца і ня рухаецца. Тут нешта абяцаюць, справы 
нібыта не закрытыя, але ж ніхто і не праводзіць актыўных 
дзеяньняў, каб разабрацца і высьветліць, хто вінаваты. 
Час жа паставіць кропку ў гэтых справах. Хто вінаваты — 
няхай адказвае. Калі на месцы ня хочуць гэтым займацца, 
мы просім стварыць міжнародную камісію — няхай яна 
разгледзіць аб’ектыўна, незалежна ні ад чаго. Я лічу, што 
зроблены сур’ёзны крок». 

Праваабаронца Алег Воўчак адзначае, што ў фільмах 
«Хросны бацька» гаварылася пра датычнасьць вышэйшых 
службовых асобаў да зьнікненьняў у Беларусі. 

«Гэта год вырашальны, год прэзыдэнцкіх выбараў. 
І мы лічым, што Лукашэнка не павінен балятавацца, 
вылучаць сваю кандыдатуру на пасаду прэзыдэнта, 
пакуль ня будзе вырашана пытаньне са зьніклымі — мае 
ён дачыненьне да гэтага ці не. І мы спрабуем падняць гэтае 
пытаньне на такім высокім узроўні».
Крыніца: Радыё Свабода, 6 жніўня 2010 г.

Мечыслаў Грыб

Да яе старшынямі Рады БНР на эміграцыі былі: Пётра 
Крэчаўскі (1919—1928), Васіль Захарка (1928—1943), 
Мікола Абрамчык (1947—1970), Вінцэнт Жук‑Грышкевіч 
(1971—1982), Язэп Сажыч (1982—1997).
Крыніца: Радыё Свабода, красавік 2010 г.

матываваных забойстваў у Лібане. Зварот ужо накіраваны 
міністрам замежных спраў сталых сяброў Рады Бясьпекі 
ААН — Кітаю, Расеі, Вялікай Брытаніі, Францыі і ЗША. 
Паводле старшыні Партыі БНФ Аляксея Янукевіча, 
будзе цікава пабачыць рэакцыю Расеі. І калі расейскі бок 
падтрымае правядзеньне такога расьсьледаваньня, то гэта 
ня будзе шкодзіць нацыянальным інтарэсам Беларусі. Пра 
спадзяваньні на Раду Бясьпекі Аляксей Янукевіч сказаў:

«Ня тое, каб было вялікае спадзяваньне на Раду 
Бясьпекі, але, прынамсі, быў такі прэцэдэнт. І калі Рада 
Бясьпекі такое пытаньне разглядала, і калі новая хваля 
грамадзкай увагі ўзьнялася да гэтай справы ў зьвязку 
з паказам фільмаў „Хросны Бацька“ па расейскіх каналах, 
мы павінны паспрабаваць прыцягнуць новыя інстытуцыі 
да расьсьледаваньня палітычна матываваных зьнікненьняў 
у Беларусі. І прыцягнуць чарговы раз увагу міжнароднай 
супольнасьці да гэтай праблемы».

Паэтка Вальжына Морт атрымала 
амэрыканскую прэмію

Літаратурныя    прэміі  Фундацыі  Лэннэна 
прысуджаюцца як вядомым, так і маладым «аўтарам 
надзвычайных   літаратурных якасьцяў, якія зрабілі значны  
ўнёсак  у ангельскамоўную літаратуру і выяўляюць 
патэнцыял для далейшай яскравай працы».

Вальжына Морт, якая ўжо некалькі гадоў жыве за 
мяжой, была ўганараваная прэстыжнай амерыканскай 
літаратурнай стыпэндыяй Фундацыі Лэннэна (2009 
Lannan Literary Fellowship), паведамляе афіцыйны сайт 
фундацыі.

Літаратурныя прэміі Фундацыі Лэннэна (Lannan 
Literary Awards) — сэрыя ўзнагародаў і стыпендыяў, 
заснаваная ў 1989 годзе, якой штогод уганароўваюцца 
як вядомыя, гэтак і маладыя «аўтары надзвычайных 
літаратурных якасьцяў, якія зрабілі значны ўнёсак у 
ангельскамоўную літаратуру і выяўляюць патэнцыял для 
далейшай яскравай працы».

Прэмія лічацца адной з самых фінансава прывабных 
у сьвеце. Гэтак, за апошнія 20 год узнагароды Фундацыі 
Лэннэна атрымалі 173 чалавекі, а агульная сума прэміяў 
склала 13 млн даляраў.  Напрыклад, у 2006 годзе памер 
прэміяў ў галіне паэзіі, мастацкай і дакумэнтальнай 
літаратуры склаў па $150 тысяч кожная.

Характэрна, што фонд няпрымае заяваў на ўзнагароды 
або стыпэндыі. Кандыдаты вулучаюцца ананімна «сеткай 
пісьменьнікаў, літаратуразнаўцаў, выдаўцоў і рэдактараў 
«, пасля чаго літаратурны камітэт фундацыі прымае 
канчатковае рашэньне.

Вальжына Морт (Мартынава) нарадзілася ў 1981 
ў Мінску, дзе скончыла лінгвістычны універсітэт. 
Фіналістка літаратурнага конкурсу імя Натальлі 
Арсенневай (2003), лаўрэат міжнароднай літаратурнай 
ўзнагароды «Крышталь Віленіцы» Міжнароднага 
літаратурнага фестывалю «Віленіца-2004» (Славенія, 
2005). У 2005 годзе ў мінскім выдавецтве «Логвінаў» 
выйшаў яе дэбютны зборнік вершаў «Я тоненькая, як 
твае вейкі».

З 2006 году — жыве і працуе ў ЗША,  дзе   ў  2008 
-у выдавецтве Copper Canyon Press выйшаў зборнік 
беларускамоўных вершаў зь іх перакладамі на ангельскую 
мову «Factory of Tears» («Фабрыка сьлёз»), названы 
амерыканскім друкам «першым у гісторыі беларуска-
ангельскім  паэтычным  зборнікам, выдадзеным на 
тэрыторыі Злучаных Штатаў». Пераклад выканалі 
пулітцэраўскі лаўрэат, паэт Франц Райт і ягоная 
жонка, Элізабет Олькерс Райт. Кніга таксама выйшла ў 
перакладах у Швэцыі і Нямеччыне.

«Вальжына Морт — маладая беларуская паэтка, якая 
жыве ў Амерыцы, імкнучыся стаць пасланцам Беларусі 
па-за яе межамі. Яе творы — крык душы аўтара, які 
піша пра змаганьне роднай Беларусі за ўласную мову і 
ідэнтычнасьць. Усе, апроч аднаго верша, разьмешчаныя 
ў кнізе побач з беларускамоўнымі арыгіналамі. Вершы  
прасякнутыя тонкай лініяй  барацьбы паміж цынізмам 
і патрыятызмам: Беларусь для Морт — рубец на яе 

сэрцы», — напісаў у рэцэнзіі да «Фабрыка сьлёз» самы 
аўтарытэтны літчасопіс Амерыкі New Yorker.

Ужо пасля ад’езду за акіян Вальжына Морт стала 
лаўрэаткай літаратурнай прэміі Губерта Бурды 
(Нямеччына, 2008) і стыпендыяльнай праграмы 
Міністэрства культуры і нацыянальнай спадчыны 
Польшчы Gaude Polonia, выйгравала стыпэндыі ды 
магчымасьць працаваць у Літаратурным калоквіюме 
ў Берліне і Міжнародным доме пісьменьнікаў у 
Грацы (Аўстрыя). Яе ангельскамоўныя пераклады 
ўсходняэўрапейскіх паэтаў друкаваліся ў анталогіі New 
European Poets (Graywolf Press, 2008). Аўтарытэтнае 
амерыканскае літаратурнае агенцтва Blue Flower Arts 
называе беларуску сярод найбольш вядомых і самых 
таленавітых маладых літаратараў сучаснай Амерыкі.

Апошнім часам Вальжына Морт выкладае ва 
ўніверсітэце Балтымару (ЗША). Яе муж, амэрыкнец Ёзэф 
Скарсэзэ — уладальнік незалежнай студыі гуказапісу.

«Яшчэ да 2005 году, калі ў Беларусі выйшла яе 
першая кніга «Я тоненькая, як твае вейкі», Морт стала 
сэнсацыяй у якасьці выканальніцы сваіх вершаў. Паводле 
характару яна пры камунікаваньні зь людзьмі стрыманая, 
але на сцэне яна дамінуе, а яе постаць, здаецца, расьце 
з кожным радком: ступні нібы ўрастаюць у сцэну, 
вочы проста замарожваюць слухачоў, голас насычаны, 
экспрэсіўны, гучны як труба. Далёка разьнесьліся чуткі 
пра яе майстэрства, і хутка ўжо яна была запатрабаваная 
на літаратурных вечарынах ва ўсёй Эўропе», — напісаў 
пра яе ў вялікім матар’яле амерыканскі часопіс Poets & 
Writers, пераклад якога надрукаваў Arche.

У сьнежні 2009-га  Морт стала першай паэткай, 
запрошанай для творчай працы і прэзентацыяў ў 
культурным цэнтры Alice House ў сталіцы Трынідада і 
Табага Порт-оф-Спэйн.

«Ненавіджу, калі мяне называюць беларускай паэткай, 
— распавядае Вальжына Морт у інтэрв’ю трынідадскай 
газэце Newsday. — Я заўсёды думала, што паэт — сама па 
сабе нацыянальнасьць, якая ня мае патрэбы ў дадатковых 
азначэннях. Няма такога паняцьця як беларускі паэт, 
ямайскі паэт... Ёсьць добры паэт альбо дрэнны, і іншай 
альтэрнатывы ня існуе».

Пры гэтым яна падкрэсьлівае, што, нягледзячы на 
тое, што выхоўвалася ў расейскамоўнай сям’і, заўсёды 
пісала толькі па-беларуску і гэта для яе жыцьцёва важна, 
паведамляе Наша Ніва
Крыніца: Радыё Рацыя, 14 студзеня 2010

  Адрас рэдакцыі: 
  ul. Ostrovského 253/3, 150 00 Praha 5

С П О Р Т

ВІНШУЕМ! 
Алесю й Мікалая Вінакуравых

з нараджэньнем дачушкі КРЫСЬЦІНЫ
Хай-жа  жыве Крысьціна на радасьць 

і карысьць беларускаму народу! 

Лёгкая Атлетыка
У эўрапэйскім чэмпіянаце па лёгкай атлетыцы, які адбыўся ў 

ліпені 2010 ў Барцэлёне, Беларусы занялі 9-ае месца, здабыўшы 
4 мэдалі:
* ЗАЛАТЫЯ - Андрэй Міхневіч, у штуршку ядром мужчынаў,

  	   - Надзея Астапчук, у штуршку ядром жанчын
* СРЭБНЫ - Натальля Міхневіч, у штуршку ядром жанчын,
* БРОНЗАВЫ - Андрэй Краўчанка, у десяцібор'і мужчынаў.

Вікторыя Азаранка перамагла 
Марыю Шарапаву*

1 жніўня 2010, -на тэнісным турніры ў Станфордзе 
(Каліфорнія, ЗША).

Iхнае спатканьне трывала 1 гадз. 27 мінут.
Шарапава была калісь Но.1 у сусьветным рэйтынгу.  

Азаранка цяпер займае 18-тае месца.

На пярэдадні свае перамогі, Вікторыя сьвяткавала 21-ыя 
народзіны, ВІНШУЕМ! 

* у Марыі Шарапавай таксама беларускія карані - яна родам 
з Гомельшчыны. 

      Беларусы  Эўразьвязу

У Таліне будзе грамадзкая 
бібліятэка для беларусаў Эстоніі

Распачаўся збор кнігаў, якія складуць асноўны фонд 
грамадзкай бібліятэкі для этнічных беларусаў Эстоніі. 
Бібліятэка будзе разьмяшчацца ў гістарычным цэнтры 
Таліна і ёю зможа скарыстацца кожны з 14 тысяч 
беларусаў, якія зараз пражываюць у прыбалтыйскай 
рэспубліцы.

- Вы можаце дасылаць паштовай пасылкай нам гэтыя 
кнігі, ці перадаць іх нашаму каардынатару ў Мінск, які 
затым перадасьць гэтыя кнігі нам у Талін. Вельмі проста 
таксама знайсьці нашую невялічкую інтэрнэт-старонку з 
кантактамі нашай грамадзкай бібліятэкі і таксама выйсьці 
на нас праз нашыя эстонскія кантакты і даведацца, якім 
чынам шаноўныя слухачы могуць нам дапамагчы.

Мы вельмі спадзяемся на вашую дапамогу, бо мы, 
беларусы сьвету, павінны дапамагаць адзін аднаму, каб ня 
зьнікнуць, каб наша культура засталася адной з культураў 
Эўрапэйскага зьвязу, - запрашае прыняць удзел у акцыі па 
збору кніг кіраўнік “Грамадзкай асацыяцыі эўрапэйскіх 
ініцыятываў” Артур Цурбакоў.

У бібліятэку ўжо перадалі часткі сваіх кнігазбораў Адам 
Мальдзіс, а таксама шэраг разнастайных арганізацыяў. 

Далучыцца да акцыі можна наступным чынам:
Скантактавацца зь яе каардынатарам Артурам 

Цурбаковым па тэлефоне у Таліне +372-5555-43-40, 
або па электроннай пошце tsurbakoua@gmail.com або 

па адрасе: Lai 33/Suurtuki 2, Tallin, Eesti 10133
Андрэй Панямонаў, Радыё Рацыя, Вільня., 10 жніўня  2010

Летува - Беларусь  0: 2 
У Каўнасе сёньня адбылася таварыская гульня паміж 

нацыянальнымі футбольнымі зборнымі Летувы й Беларусі. 
Гэта апошняя рэпетыцыя перад пачаткам адборачнага турніру 
да Эўра-2012.

Нашы зборныя паміж сабой сустракаюцца ўжо ў сёмы раз, 
так часта гулялі толькі з украінцамі. Прычым, абсалютна ўсе 
сустрэчы мелі раз таварыскіх. Нашы выйгравалі тры разы, 
двойчы фіксавалася нічыя, а ў апошнім супрацьстаяньні ў 2005 
годзе летувісы атрымалі першую перамогу.

Прыляцелі ў зборную Аляксандр Глеб і Віталь Кутузаў. Што 
праўда, абодва яшчэ не гатовыя да поўнага матчу. Глеб правёў 
тайм першы, а Кутузаў — другі.

Другі тайм пачаўся з шэрагу заменаў у абодвух трэнераў. 
На тое гульня і таварыская, каб праверыць бліжэйшыя 
рэзервы.

Зрэшты, для  летувісаў узнаўленьне  гульні пачалося 
трагічна. Вячаслаў Глеб прарваўся па правым флангу.

Усе думалі, што ён будзе падаваць у цэнтр штрафной, 
а атрымалася так, што пасьля ягонай перадачы мяч плаўна 
апусьціўся за сьпіну летувіскага брамніка — 1:0.

У імклівай атацы ў дадатковы час кропку паставіў Вячаслаў 
Глеб — 2:0. Гэта, дарэчы, быў дзесяты гол Глеба-малодшага 
за зборную.
Крыніца: Зьміцер Панкавец, Наша Ніва,   11 жнiўня 2010


